
IIl. OUTRAS DISPOSICIONS
CONSELLERIA DE FACENDA

RESOLUCION do 27 de abril de 2017, da Intervencién Xeral da Comunidade
Auténoma, pola que se ordena a publicacién do Acordo do Consello da Xunta de
Galicia, do 27 de abril de 2017, polo que se regula o exercicio e materializacion
do control financeiro de ciclo continuo no ambito do Servizo Galego de Saude.

O Consello da Xunta de Galicia, na sua reunion do 27 de abril de 2017, adoptou, por
proposta do conselleiro de Facenda e a iniciativa da Intervencion Xeral da Comunidade
Auténoma, un acordo polo que se regula o exercicio e materializacion do control financeiro
de ciclo continuo no ambito do Servizo Galego de Saude.

En cumprimento do disposto no inciso final do citado acordo, ordénase a sua publica-
cion no Diario Oficial de Galicia, como anexo a esta resolucion

Santiago de Compostela, 27 de abril de 2017

Almudena Chacén Pichel
Interventora xeral da Comunidade Autonoma

ANEXO
Acordo polo que se regula o exercicio e materializaciéon do control financeiro
de ciclo continuo no ambito do Servizo Galego de Saude

Primeiro. Obxecto e contido

1. O presente acordo ten por obxecto regular o réxime xuridico para o exercicio do con-
trol da actividade econdmico-financeira do Servizo Galego de Saude, na modalidade de
control financeiro permanente, de forma continuada e proxima no tempo, para comprobar
que se adecua aos principios de legalidade, economia, eficacia e eficiencia.

2. O sistema de control financeiro de ciclo continuo rexerase polo disposto no Decreto
lexislativo 1/1999, do 7 de outubro, polo que se aproba o texto refundido da Lei de réxime
financeiro e orzamentario de Galicia, neste acordo e nas suas normas de desenvolvemen-
to, especialmente nas normas de auditoria do sector publico e as circulares e instrucions
que dite a Intervencién Xeral da Comunidade Auténoma.

Segundo. Ambito de aplicacién

1. O presente acordo sera de aplicacion sobre a actividade econdmico-financeira do
Servizo Galego de Saude.

2. As actuaciéns de control financeiro levaranse a cabo co fin de verificar mensualmente
a execucion orzamentaria e o funcionamento dos servizos segundo os principios de lega-
lidade, economia, eficiencia e eficacia, asi como o seguimento das medidas preventivas e
correctoras que procedan, para os centros en que se determine e coa desagregacion que
se estableza pola Intervencion Xeral da Comunidade Auténoma, mediante as técnicas de
auditoria e control financeiro permanente que se recollen no presente acordo.

Terceiro. Organos competentes para o exercicio do control

1. O control financeiro permanente no ambito do Servizo Galego de Saude correspén-
delle a Intervencion Xeral da Comunidade Autdénoma, de conformidade co disposto no ar-
tigo 94.3 do Decreto lexislativo 1/1999, do 7 de outubro, polo que se aproba o texto re-
fundido da Lei de réxime financeiro e orzamentario de Galicia, asi como no artigo 106 da
Lei 8/2008, do 10 de xullo, de saude publica.

2. O exercicio e a materializaciéon do control financeiro permanente seran levados a
cabo pola Subdireccion Xeral de Auditoria e de Control Financeiro Continuo do Sector
Publico Sanitario, que dependera organica e funcionalmente da Conselleria de Facenda,
integrandose na estrutura organica da Intervencion Xeral da Comunidade Auténoma, baixo
a direccion da persoa titular desta.

3. As diferentes actuaciéns seran levadas a cabo por servizos de auditoria en cada unha
das estruturas de xestion integrada do Servizo Galego de Saude.

4. Cando os medios de que dispdn a Intervencion Xeral non sexan suficientes para a
adecuada realizacion das actuacions que se desenvolveran poderase acudir a contratacion
de auditores externos para a realizacion de determinados servizos de apoio de acordo co
disposto na normativa vixente en materia de contratacién do sector publico.

Cuarto. Formas de exercicio. Execucion das actuacions

1. O control financeiro permanente exercerase de xeito continuo durante o exercicio
econdmico, mediante a realizacion de revisidons sistematicas da actividade econémico-fi-

nanceira empregando técnicas de auditoria, mediante a realizacién das auditorias regula-
das no artigo 104 do texto refundido da Lei de réxime financeiro e orzamentario de Galicia
ou mediante a realizacidn doutros tipo de control establecidos no presente acordo.

2. As actuacions previstas no presente acordo exerceranse con plena autonomia res-
pecto dos 6rganos responsables da xestion controlada.

3. As actuacions de control que se desenvolveran permitiran obter unha evidencia sufi-
ciente, pertinente e valida.

4. As actuacions e o detalle dos aspectos susceptibles de ser incluidos no alcance das
auditorias, cos criterios de agregacion e desagregacion que se consideren mais axeitados,
son:

a) Analise sistematica da execucion orzamentaria para cada centro de gasto. Tera ca-
racter mensual con agregacion trimestral e anual.

b) Seguimento da facturacién dos centros e control do periodo medio de pagamento con
caracter mensual con agregacion trimestral e anual.

c) Seguimento da execuciéon dos contratos, concertos e convenios subscritos polas di-
ferentes unidades do Servizo Galego de Saude.

d) Control da contratacion para a adquisicién de bens e subministracions, asi como de
servizos necesarios para o desenvolvemento da actividade dos centros.

€) Analise e seguimento de obxectivos por centros e por areas funcionais.

f) Calquera outro que se poida determinar atendendo as caracteristicas de cada centro
que aconsellen a analise dunha area non prevista nos puntos anteriores.

5. Poderan utilizarse, entre outras, como técnicas de control:

a) O exame de rexistros contables, contas ou estados financeiros elaborados polo or-
gano xestor.

b) O exame de operaciéns individualizadas e concretas.

c¢) A verificacion de aspectos parciais e concretos dunha serie de actos.

d) A comprobacion material de investimentos e outros activos.
e) A analise dos sistemas e procedementos de xestion.
f) A andlise e revisidon dos sistemas informaticos de xestion econdmico-financeira.

g) Aqueloutras comprobaciéons que determine a IXCA en atencion as caracteristicas
especiais das actividades realizadas polo Servizo Galego de Saude.

6. A eleccidn da técnica de control utilizada realizarase en funcién dos obxectivos e al-
cance que en cada caso se aproben no plan anual de actuacions.

7. Actuacions adicionais.

En materia de contratacion, a aprobacion polo érgano xestor dos pregos de clausulas
administrativas particulares estara supeditada a emisién dun informe previo polo érgano de
control interno que determine a Intervencion Xeral da Comunidade Autdbnoma. Para estes
efectos, o érgano xestor remitira o expediente completo. Este informe non tera caracter de
fiscalizacion previa.

Os o6rganos de control interno que determine a Intervencién Xeral emitiran os informes
que, a marxe da funcion interventora, estean previstos en disposicién das normas vixentes.

Quinto. Obtencion de informacion, documentacion e asesoramento técnico nas actua-
cions de control

1. No exercicio das funciéns de control financeiro os equipos de auditoria examinaran
cantos antecedentes, documentacién e informacién sexa preciso segundo os seus plans
de traballo no marco do Plan anual de actuaciéns a que fai referencia o presente acordo.

2. Para os efectos do anterior, os 6rganos xestores deberan prestar a debida colabo-
racion e apoio ao persoal da Intervencion Xeral actuante, en virtude do disposto no arti-
go 105.2.d) do Decreto lexislativo 1/1999, do 7 de outubro, facilitando a documentacion
necesaria, asi como o acceso aos seus sistemas de informacion econdmico-financeira. Os/
as responsables do control poderan solicitar a mencionada informacién de forma singular
ou establecendo a periodicidade e o procedemento para a sua remision.

3. Asi mesmo, os/as actuarios/as encargados/as das tarefas de control poderan solicitar
dos érganos competentes tanto o asesoramento xuridico ou técnico que precisen en fun-
cion da natureza dos controis que se van levar a cabo, como os informes necesarios para
o exercicio das suas funciéns de control, segundo o disposto no artigo 95.2.b) do Decreto
lexislativo 1/1999, do 7 de outubro.

4. O persoal que exerza o control financeiro permanente debera gardar o debido segre-
do profesional sobre os asuntos que cofieza no desenvolvemento das suas funcions.

5. Os datos, informes ou antecedentes obtidos no exercicio do control s6 poderan ser
utilizados para os fins de control, sen prexuizo do disposto nas leis en relaciéon coa exi-
xencia das responsabilidades de calquera tipo que, se é o caso, poidan ser exixidas como
consecuencia dos feitos detectados.

Sexto. Plan anual de actuacions

1. Ofa titular da Subdireccién Xeral de Auditoria e do Control Financeiro Continuo do
Sector Publico Sanitario elaborara anualmente un plan de actuaciéns de acordo coas pro-
postas remitidas polos servizos de auditoria que tefian encomendado o exercicio das tare-
fas de auditoria e control financeiro continuo.

2. O plan de actuacién anual determinara as areas que deban ser obxecto de control,
asi como o alcance especifico fixado para estas e as actuacions concretas que se levaran
a cabo.

3. O plan sera aprobado pola Intervencion Xeral da Comunidade Auténoma por proposta
do/da titular da Subdireccion Xeral de Auditoria e do Control Financeiro Continuo do Sector
Publico Sanitario.

4. Unha vez aprobado o plan, a Intervencién Xeral podera acordar de xeito motivado
a suia modificacion mediante a inclusién de novos controis, a modificacion dos controis
previstos ou a non realizacién dalgun control especifico, co obxecto de procurar a mellor
realizacion dos obxectivos fixados no plan de actuacions.

5. Sen prexuizo do disposto nos puntos anteriores, o/a interventor/a xeral da Comu-
nidade Auténoma podera acordar a realizacion de auditorias ou controis especificos de
caracter ordinario nos termos previstos no texto refundido da Lei de réxime financeiro e
orzamentario de Galicia e na sua normativa de desenvolvemento.

Sétimo. Informes, destinatarios e tramitacion

1. As actuacions dos/as auditores/as da Intervencion Xeral que exerzan as funcions
de control concretaranse en informes, que recolleran de forma clara e obxectiva os feitos
comprobados, as conclusions que derivan deles, asi como as recomendaciéns propostas,
se é o caso. Estes informes seran asinados polo xefe/a de servizo de auditoria responsable
dos traballos.

2. Este primeiro informe tera caracter provisional e debera ser remitido ao/a titular da
xestién para que no prazo de quince dias habiles formule as alegaciéns que considere
oportunas. No caso de existir deficiencias admitidas polo érgano xestor, este indicara as
medidas necesarias e o calendario previsto para emendalas.

3. Transcorrido o prazo sinalado sen a presentacion de alegacions, o informe provisional
elevarase a definitivo.

4. Os informes definitivos recolleran as alegaciéns efectuadas polo érgano xestor e a
sua valoracion polo/a xefe/a de servizo de auditoria da Intervencion Xeral.

5. Os/as xefes/as de servizo de auditoria remitiran copia dos informes definitivos a Inter-
vencion Xeral, asi como ao/a titular da xestion.

Oitavo. Informes globais e de actuacion

1. Informes globais. No primeiro trimestre do ano inmediatamente posterior a que se
refira o plan de actuacions, o/a titular da Subdireccion Xeral de Auditoria e do Control Fi-
nanceiro Continuo do Sector Publico Sanitario debera elaborar un informe comprensivo dos
resultados mais relevantes das actuacions de control financeiro realizadas en execucién do
correspondente plan anual, das medidas correctoras propostas e o seu seguimento, que
debe estar baseado nos informes que ao longo do exercicio fosen remitidos aos xestores
directos da actividade controlada.

2. Informes de actuacion. O/a titular da Subdireccién Xeral de Auditoria e do Control
Financeiro Continuo do Sector Publico Sanitario elaborara informes de actuacién nos ca-
sos que se recollan no presente acordo, e neles propoferanse as medidas concretas de
actuaciéon encaminadas a rectificacion de situacions anémalas detectadas nos controis
realizados.

3. Os informes de actuacion realizaranse nos seguintes casos:

a) Cando se aprecien deficiencias e os titulares da xestidon controlada non realicen ale-
gacioéns ou, presentadas estas, non indiquen as medidas necesarias e o calendario previs-
to para a sua solucion.

b) Cando manifesten discrepancias coas conclusiéns e recomendacions e non sexan
aceptadas polo 6rgano de control.

¢) Cando, tendo manifestado a sua conformidade, non adopten as medidas para solu-
cionar as deficiencias postas de manifesto.

4. O informe de actuacion sera elevado mediante proposta a Intervencion Xeral para a
sua aprobacién e posterior remision ao/a titular da Xerencia do Servizo Galego de Saude e
ao/a titular da conselleria competente en materia de sanidade. A Intervencion Xeral elevara
unha copia de informe ao/a conselleiro/a de Facenda.

Noveno. Comisién Central de Avaliacion e Seguimento

1. Constitiese a Comision Central de Avaliaciéon e Seguimento, que estara integrada,
en representacion da Conselleria de Facenda, pola persoa titular da Intervencién Xeral da
Comunidade Auténoma, a persoa titular da Subdireccién Xeral de Auditoria e de Control
Financeiro Continuo do Sector Publico Sanitario e a persoa titular da Subdireccién Xeral
de Estudos e Politicas de Gasto Sanitario; en representacion do Sergas, pola persoa titular
da Xerencia do Sergas e as persoas titulares das direcciéns de Recursos Econémicos e
Recursos Humanos.

No caso de considerarse necesario pola natureza dos asuntos que se traten, a Interven-
cion Xeral podera requirir a asistencia dos/das xefes/as de servizo de auditoria, que reali-
zasen actuaciéns concretas de control, o Sergas podera requirir a asistencia dos técnicos
ou responsables da xestién dos diferentes centros sanitarios.

Asi mesmo, asistira as reuniéns da Comision a persoa titular da Xefatura de Servizo de
Coordinacion en materia orzamentaria da Conselleria de Facenda.

2. A Intervenciéon Xeral remitirda aos membros da Comision, con caracter previo as reu-
nions, a informacion resumo da execucidén orzamentaria, dos niveis de cumprimento dos
distintos centros respecto aos obxectivos marcados e do periodo medio de pagamento. Asi

mesmo, remitiranse os informes de actuacion que se aproben, asi como o informe global a
que se refire este acordo.

3. A Comisioén Central de Avaliacién e Seguimento debera reunirse con periodicidade
mensual para levar a cabo a avaliacion e seguimento da execucién orzamentaria, do nivel
de cumprimento dos distintos centros respecto aos obxectivos marcados, do periodo me-
dio de pagamento, das deficiencias postas de manifesto nos informes de auditoria definiti-
vos e da implantacion e execucidon das medidas propostas polos érganos xestores.

Décimo. Circulares e Instrucions

A Intervencion Xeral da Comunidade Autonoma ditara as circulares ou instruciéns ne-
cesarias para o correcto funcionamento do control financeiro permanente, de acordo co
disposto no Decreto lexislativo 1/1999, do 7 de outubro, e neste acordo.

Décimo primeiro. Normas que derroga

Queda expresamente derrogado o acordo do Consello da Xunta de Galicia do 20 de
decembro de 2007 polo que se substitle a funcion interventora por un sistema de control
financeiro permanente no ambito do Servizo Galego de Saude.

Décimo segundo. Entrada en vigor

Este acordo entrara en vigor o 2 de maio de 2017.

XUNTA

i
+ + +
+ &+
¢ DE GALICIA ISSN1130-9229 Deposito legal C.494-1998  http://www.xunta.gal/diario-oficial-galicia




		2017-04-27T19:08:09+0200




